
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная
Эх, і цёмна-ж у нас —

І дарожак ня знаць,

А прасьвету нідзе

Ня відаць, ня відаць!


Ў хмары месяц зашоў,

І бляск зорны патух,

Падзівіся-ж, браток,

Што за цемра вакруг!


Ды ня бойся, мой брат,

Гэтай жудкай цішы

І свайго ты агню

Ня тушы, ня тушы!


Пройдзе ноч, згіне цьма,

Непраглядны мрок-цень,

Змоўкнуць совы ў дуплох,

Як разьвідніцца дзень.


1910 г.

